Беларуская літаратура, 6 клас. 

Тэма: “Промень сонечны, які прасвятліў зямлю Полацкую…”

   (Міхась Скобла.  Верш “Еўфрасіння Полацкая”, Сяргей Тарасаў. Урывак з апавядання “Фрэскі”)
Мэты: 
· абагульніць веды вучняў пра беларускую асветніцу і святую Еўфрасінню Полацкую; пазнаёміць з мастацкім увасабленнем Еўфрасінні ў паэтычным і празаічным творах; 
· выявіць непасрэдныя вучнёўскія ўражанні ад прачытаных тэкстаў; 
· дапамагчы шасцікласнікам асэнсаваць веліч постаці асветніцы, яе ролю ў айчыннай гісторыі, выкарыстаўшы на ўроку рэпрадукцыі з карцін беларускіх мастакоў;
· развіваць маўленчыя здольнасці вучняў, самастойнасць мыслення;

· выхоўваць патрыятычныя пачуцці.

Эпіграф:

Я знаю, што зраблю перад  судом суровым: 
Я славу зберагу, я прынясу ім Слова!
Л. Тарасюк

Ход урока

I. Уступнае слова настаўніка: (слайд №1)

- Еўфрасіння Полацкая. Без гэтага імя немагчыма ўявіць не толькі панараму духоўнага жыцця на ўсходнеславянскіх землях у XII стагоддзі, але і ўсю шматвякавую гісторыю Беларусі. Князёўна, ігумення, выдатная асветніца, пра якую “Жыціе” кажа, што яна – “небопарный орел, попаривши от Запада и до Востока, яко луча солнечная, просветивши всю землю Полоцкую”, святая Еўфрасіння пакінула пра сябе вечную памяць у душы народа. Паміж намі і часам, калі жыла знакамітая палачанка, ляжыць больш за восем стагоддзяў.

Тэма нашага ўрока: “Промень сонечны, які прасвятліў зямлю Полацкую…” (Верш Міхася Скоблы “Еўфрасіння Полацкая” і ўрывак з апавядання Сяргея Тарасава “Фрэскі” (слайд №2)
Мэта нашага урока: абагульніць нашы веды пра беларускую асветніцу і святую Еўфрасінню Полацкую; пазнаёміцца з мастацкім увасабленнем Еўфрасінні ў паэтычным і празаічным творах; асэнсаваць веліч постаці асветніцы, яе ролю ў айчыннай гісторыі, пазнаёміцца з  рэпрадукцыямі карцін беларускіх мастакоў; высветліць, як ушаноўваецца імя асветніцы ў наш час. (слайд №3)
· Якую мэту ставіць кожны з вас перад сабою на гэтым уроку? 

· Перш чым пачнем працу з мастацкімі творамі, скажыце, што вы ведаеце пра Ефрасінню Полацкую?

II. Паведамленні вучняў пра Еўфрасінню Полацкую
Паведамленне №1

Будучая святая нарадзілася ў сям’і князя Святаслава-Георгія, малодшага сына Усяслава Чарадзея. Дзяўчынку назвалі старажытным крывіцкім іменем Прадслава. Вучылася Прадслава ў школе пры Сафійскім саборы або дома, пры княжым двары. Настаўнікамі былі духоўныя асобы, найперш манахі, падручнікамі – Святое Пісанне, жыційная літаратура…(слайд №4)
Княская дачка мела доступ да самых розных кніг. Ужо ў бацькоўскім доме, апрача рэлігійнай літаратуры, Прадслава магла чытаць раман  аб подзвігах Аляксандра Македонскага – “Александрыю”, вострасюжэтную “Аповесць пра Акіра Прамудрага” і іншыя кнігі.

Паведамленне №2

Дзяцінства князёўны праходзіла не толькі ў бацькавым хораме. Прадслава заходзіла да гандляроў і рамеснікаў, што жылі на пасадзе. Пасля цесных курных хацін простага люду асабліва ўражвалі дзяўчынку полацкія храмы і найперш велічны Сафійскі сабор з яго багатымі фрэскавымі размалёўкамі. Яна імкнулася пачуць гусляра, пабачыць выступленні скамарохаў. Ад карміліцы, нянек, ад маці – княгіні Сафіі яна чула казкі, абрадавыя песні, замовы і заклёны.
Слава аб прыгажосці і адукаванасці Прадславы разнеслася па ўсіх гарадах, і ў Полацк да князя Святаслава-Георгія зачасцілі сваты. Калі князёўне споўнілася дванаццаць гадоў, бацькі вырашылі аддаць яе замуж за сына нейкага слаўнага багаццем і княжэннем валадара. Наперадзе ў Прадславы быў звычайны для жанчын яе кола лёс: нараджэнне і выхаванне дзяцей, хатнія клопаты, чаканне свайго гаспадара-князя з паходу або з ловаў…

І тут нечакана для блізкіх яна выбірае іншы шлях.

Паведамленне №3
Прадслава прыходзіць у манастыр. Яе цётка, удава князя Рамана Усяславіча, якая была ігуменняй імкнецца яе адгаварыць. Але Прадслава дабіваецца свайго і пад іменем Еўфрасіння таемна ад бацькоў прымае пострыг, ахвяруючы сябе Хрысту.
Даведаўшыся пра доччын учынак, князь Святаслаў-Георгій ад гора рваў на галаве валасы, а княгіня Сафія галасіла па Прадславе, як па нябожчыцы. Гэта было першае і вельмі цяжкае выпрабаванне юнай Хрыстовай нявесты, але яна здолела пераканаць бацькоў ў правільнасці свайго выбару, у тым, што яны мусяць не смуткаваць, а цешыцца: іхняя дачка аддала ўсю сябе Госпаду.

III.  Выразнае чытанне верша Міхася Скоблы “Еўфрасіння Полацкая” 
Тлумачэнне незразумелых слоў:

Келля – асобны пакой манаха ў манастыры

Манастыр – 1. Рэлігійная абшчына манахаў або манашак, якая ўтварае царкоўна-гаспадарчую арганізацыю. 2. Тэрыторыя, царква і жылыя памяшканні такой абшчыны.
IV. Работа ў рознаўзроўневых групах
Заданне для першай групы
Чым прывабіў вас вобраз Еўфрасінні ў вершы М. Скоблы? На якія радкі твора вы звярнулі асаблівую ўвагу? Абгрунтуйце, чаму?
Заданне для другой групы
1. Стварыце славесны малюнак келлі, у якой працавала Еўфрасіння па вершу М. Скоблы. (слайд №5)
2.  Узнавіце ў памяці зрокавыя і слыхавыя вобразы верша. Зачытайце адпаведныя радкі твора.
Заданне для трэцяй  групы
1.  Што азначае аўтарскі выраз «Хай пачуюць і Рым, і Грэцыя вольналюбівы наддзвінскі Край»? Чаму слова «Край» напісана з вялікай літары? Што хацеў гэтым сказаць аўтар?
2. Знайдзіце ў тэксце мастацкія тропы, якімі карыстаецца аўтар для перадачы гонару за справы Еўфрасінні Полацкай, захаплення яе дзейнасцю і радасць ад усведамлення таго, што яна — дачка зямлі беларускай.
Заданне для чацвертай групы
1. Растлумачце выраз: «Кнігі першыя беларускія бласлаўляе князёўна ў свет». (Звычайна блаславенне даюць бацькі дзецям, выпраўляючы іх на вучобу, у армію, у самастойнае жыццё. Перапісванне кніг у часы Еўфрасінні Полацкай было цяжкай справай)
2.  У якіх словах заключана асноўная думка верша?
Заданне для пятай групы (выступленне вучняў пятай групы адбываецца пасля пераказу і гутаркі па апавяданні Сяргея Тарасава “Фрэскі”)
1.  Вы даведаліся пра патрыятычны і грамадзянскі подзвіг слыннай дачкі Беларусі Еўфрасінні Полацкай. Паспрабуйце перадаць сваё бачанне, захапленне ёю, гледзячы на рэпрадукцыю карціны А. Марачкіна «Еўфрасіння Полацкая». Абгрунтуйце думку, што жывапіс стварае ўражанне святасці знешняга вобліку гэтай жанчыны.
(«Мастаку А. Марачкіну ўдалося надзвычайна дакладна асэнсаваць гістарычны матэрыял і стварыць па-сапраўднаму адухоўлены вобраз старажытнай палачанкі, княжацкай дачкі, асветніцы, ігуменні.
Удалае бакавое верхняе асвятленне ствараецца за кошт светлавых яркіх блікаў і залацістага водсвету карціны. Гэта ў значнай меры дапамагло старанна прапісаць знешні выгляд Еўфрасінці Полацкай, зрабіць яго асветленым. Кантрастнасць фарбаў верхняй і ніжняй частак карціны (светлых і цёмных) надае ўсяму партрэту гераіні строгасць і ўрачыстасць. Перад намі постаць жанчыны, якая глыбока і добра адчувае свой час, разумее сэнс свайго жыцця. Твар яе надзвычай засяроджаны, задуменны, але спакойны. Ён быццам выпраменьвае багаты жыццёвы вопыт і мудрую прастату. Уважлівы позірк глыбокадумных, крыху сумных вачэй, якія глядзяць удалячынь, быццам скрозь час і прастору, выдае ў ёй патрыётку сваёй Бацькаўшчыны, моцную воляй, рашучую ў сваім імкненні служыць людзям, быць гатовай да жыццёвых выпрабаванняў.
Агульны настрой ад карціны ўзмацняецца шэрагам мастацкіх дэталяў. За спінай Еўфрасінні ўзвышаецда царква, якая дапамагае нам адчуць, што гэтая асветніца-ігумення прыйшла сёння да нас адтуль, з далёкага мінулага, прыйшла, каб спавядацца перад намі.
Залацісты колер яе адзення дапамагае перадаць яе душэўную заспакоенасць, стрыманасць, надае ўсяму яе знешняму абліччу нейкую ўрачыстасць і таямнічасць. На прыгожым твары ляжыць адзнака заклапочанасці, нейкай празмернай засяроджанасці.
Еўфрасіння паказана на фоне прыроды. Злева і справа каля яе ног — папаратнік, у руках, магчыма, палараць-кветка, якая прыносіць людзям шчасце. Левая рука прыкладзена да грудзей, быццам святая хоча пераканаць нас у сваім вялікім жаданні служыць людзям. Ва ўсім яе знешнім абліччы — мудры спакой і сапраўдная чалавечая годнасць, тая годнасць, якую не купіш ні за якія грошы, ні за які матэрыяльны дабрабыт»).
2. Растлумачце сэнс радкоў эпіграфа да ўрока.
V. Справаздача 1 – 4 груп
VI. Фізкультхвілінка
VII. Работа па змесце ўрыўка з апавядання Сяргея Тарасава “Фрэскі”

Тлумачэнне незразумелых слоў:

Фрэска - 1. Карціна, напісаная вадзянымі фарбамі на свежаатынкаванай сцяне. 2. Від жывапісу – насценны роспіс
Пытанні і заданні: 
· Калі адбываецца дзеянне, адлюстраванае ў апавяданні?

· Хто такі Андрэйка? Якія пачуцці і з якой нагоды перапаўнялі дзіцячую душу?

· Якім паўстае ў творы старадаўні Полацк? Знайдзіце ў тэксце адпаведныя радкі і прачытайце іх.

· Чым зацікавіла хлопчыка будоўля манастыра?
· Перакажыце эпізод першай сустрэчы хлопчыка з Еўфрасінняй Полацкай.
· Прачытайце размову майстра Лукаша з Еўфрасінняй. (С.233 – 234) па ролях.
· Перакажыце эпізод “Андрэйка ў храме”. (слайд №6)
· Чаму заплакаў хлопчык?
· Чым надзвычай здзівілі, так моцна ўразілі Андрэйку фрэскі?
VIII. Справаздача пятай групы
IX. Слова настаўніка:


- Еўфрасіння Полацкая – першая святая сярод славянскіх народаў. У “Жыціі Еўфрасінні Полацкай” пішацца: “Старых вучыла цярпенню і ўспрыманню, юных – душэўнай чысціні і цялеснаму супакаенню, гавенню шчыраму, хаджэнню рахманаму, голасу ціхмянаму, слову дабрачыннаму, ядзенню і піццю маўкліваму; пры старэйшых маўчаць, мудрых слухаць; да старэйшых – пакоры, да роўных і меншых – любові некрывадушнай; мала казаць, а болей разумець”. Мошчам Еўфрасінні Полацкай можна пакланіцца, наведаўшы Спаса-Еўфрасіннеўскі манастыр у Полацку.
 - Скажыце, як ушанавана імя асветніцы ў наш час? (слайды № 7 - 10)
X. Дамашняе заданне: С.226 – 227, верш М.Скоблы вывучыць напамяць
XI. Рэфлексія.

Пытанні:

1. Што новага вы даведавіліся пра Еўфрасінню Полацкую?

2. Што асабліва вас уразіла ў яе асобе, жыцці?

3. Якая работа на ўроку вас найбольш захапіла, вам асабліва спадабалася?

4. Што засталося незразумелым? Над чым бы вы хацелі яшчэ паразважаць?
Каментарый:
1. Урок суправаджаецца мульцімедыя прэзентацыяй, якая ўяўляе:
1-ы слайд – Карціна С.Лагуновіча-Чарапко. Еўфрасіння Полацкая

2-і слайд – словы з “Жыція” - “небопарный орел, попаривши от Запада и до Востока, яко луча солнечная, просветивши всю землю Полоцкую” на фоне краявідаў Полаччыны.

3-і слайд – Спаса-Еўфрасіннеўскі манастыр, мэты ўрока.

4-ы слайд – Сафійскі сабор

5-ы слайд – Еўфрасіння полацкая ў келлі.

6-ы слайд – Фрэскі ліку святой Ефрасінні Полацкай

7- 10 слайды – Помнікі Еўфрасінні  ў Полацку і Мінску, юбілярныя грашовыя адзінкі .
2. Да ўрока робіцца выстава карцін мастакоў С.Лагуновіча-Чарапко, А.Марачкіна,, Я.Куліка, Т.Васюка, Ю. Піскуна, іконаў Прэпадобнай Еўфрасінні Полацкай.

Выкарыстаная літаратура:

1. Уладзімір Арлоў Еўфрасіння Полацкая. Мн. 1992

2. Кніга жыцій і хаджэнняў. Укладанне, прадмова і каментарыі Аляксея Мельнікава. Мн. 1994

3. В.І. Смыкоўская. Беларуская літаратура. Рознаўзроўневыя заданні. 6 клас. Мн. 2005

4. Елена Михаленко. Сказание о житии Преподобной Евфросинии, игумении и княжны Полоцкой. Мн.2000
Паведамленне №1

Будучая святая нарадзілася ў сям’і князя Святаслава-Георгія, малодшага сына Усяслава Чарадзея. Дзяўчынку назвалі старажытным крывіцкім іменем Прадслава. Вучылася Прадслава ў школе пры Сафійскім саборы або дома, пры княжым двары. Настаўнікамі былі духоўныя асобы, найперш манахі, падручнікамі – Святое Пісанне, жыційная літаратура…

Княская дачка мела доступ да самых розных кніг. Ужо ў бацькоўскім доме, апрача рэлігійнай літаратуры, Прадслава магла чытаць раман  аб подзвігах Аляксандра Македонскага – “Александрыю”, вострасюжэтную “Аповесць пра Акіра Прамудрага” і іншыя кнігі.

_______________________________________________________________________

Паведамленне №2

Дзяцінства князёўны праходзіла не толькі ў бацькавым хораме. Прадслава заходзіла да гандляроў і рамеснікаў, што жылі на пасадзе. Пасля цесных курных хацін простага люду асабліва ўражвалі дзяўчынку полацкія храмы і найперш велічны Сафійскі сабор з яго багатымі фрэскавымі размалёўкамі. Яна імкнулася пачуць гусляра, пабачыць выступленні скамарохаў. Ад карміліцы, нянек, ад маці – княгіні Сафіі яна чула казкі, абрадавыя песні, замовы і заклёны.

Слава аб прыгажосці і адукаванасці Прадславы разнеслася па ўсіх гарадах, і ў Полацк да князя Святаслава-Георгія зачасцілі сваты. Калі князёўне споўнілася дванаццаць гадоў, бацькі вырашылі аддаць яе замуж за сына нейкага слаўнага багаццем і княжэннем валадара. Наперадзе ў Прадславы быў звычайны для жанчын яе кола лёс: нараджэнне і выхаванне дзяцей, хатнія клопаты, чаканне свайго гаспадара-князя з паходу або з ловаў…

І тут нечакана для блізкіх яна выбірае іншы шлях.

_____________________________________________________________________

Паведамленне №3

Прадслава прыходзіць у манастыр. Яе цётка, удава князя Рамана Усяславіча, якая была ігуменняй імкнецца яе адгаварыць. Але Прадслава дабіваецца свайго і пад іменем Еўфрасіння таемна ад бацькоў прымае пострыг, ахвяруючы сябе Хрысту.

Даведаўшыся пра доччын учынак, князь Святаслаў-Георгій ад гора рваў на галаве валасы, а княгіня Сафія галасіла па Прадславе, як па нябожчыцы. Гэта было першае і вельмі цяжкае выпрабаванне юнай Хрыстовай нявесты, але яна здолела пераканаць бацькоў ў правільнасці свайго выбару, у тым, што яны мусяць не смуткаваць, а цешыцца: іхняя дачка аддала ўсю сябе Госпаду.

Заданне для першай групы
Чым прывабіў вас вобраз Еўфрасінні ў вершы М. Скоблы? На якія радкі твора вы звярнулі асаблівую ўвагу? Абгрунтуйце, чаму?
_________________________________________________________________

Заданне для другой групы
1. Стварыце славесны малюнак келлі, у якой працавала Еўфрасіння па вершу М. Скоблы.
2.  Узнавіце ў памяці зрокавыя і слыхавыя вобразы верша. Зачытайце адпаведныя радкі твора.
_________________________________________________________________
Заданне для трэцяй  групы
1.  Што азначае аўтарскі выраз «Хай пачуюць і Рым, і Грэцыя вольналюбівы наддзвінскі Край»? Чаму слова «Край» напісана з вялікай літары? Што хацеў гэтым сказаць аўтар?
2. Знайдзіце ў тэксце мастацкія тропы, якімі карыстаецца аўтар для перадачы гонару за справы Еўфрасінні Полацкай, захаплення яе дзейнасцю і радасць ад усведамлення таго, што яна — дачка зямлі беларускай.
_________________________________________________________________

Заданне для чацвертай групы
1. Растлумачце выраз: «Кнігі першыя беларускія бласлаўляе князёўна ў свет». 
2.  У якіх словах заключана асноўная думка верша?
_________________________________________________________________
Заданне для пятай групы 
1.  Вы даведаліся пра патрыятычны і грамадзянскі подзвіг слыннай дачкі Беларусі Еўфрасінні Полацкай. Паспрабуйце перадаць сваё бачанне, захапленне ёю, гледзячы на рэпрадукцыю карціны А. Марачкіна «Еўфрасіння Полацкая». Абгрунтуйце думку, што жывапіс стварае ўражанне святасці знешняга вобліку гэтай жанчыны.
2. Растлумачце сэнс радкоў эпіграфа да ўрока.
________________________________________________________________________

Заданне для першай групы
Чым прывабіў вас вобраз Еўфрасінні ў вершы М. Скоблы? На якія радкі твора вы звярнулі асаблівую ўвагу? Абгрунтуйце, чаму?
_________________________________________________________________

Заданне для другой групы
1. Стварыце славесны малюнак келлі, у якой працавала Еўфрасіння па вершу М. Скоблы.
2.  Узнавіце ў памяці зрокавыя і слыхавыя вобразы верша. Зачытайце адпаведныя радкі твора.
Мастаку А. Марачкіну ўдалося надзвычайна дакладна асэнсаваць гістарычны матэрыял і стварыць па-сапраўднаму адухоўлены вобраз старажытнай палачанкі, княжацкай дачкі, асветніцы, ігуменні.
Удалае бакавое верхняе асвятленне ствараецца за кошт светлавых яркіх блікаў і залацістага водсвету карціны. Гэта ў значнай меры дапамагло старанна прапісаць знешні выгляд Еўфрасінці Полацкай, зрабіць яго асветленым. Кантрастнасць фарбаў верхняй і ніжняй частак карціны (светлых і цёмных) надае ўсяму партрэту гераіні строгасць і ўрачыстасць. Перад намі постаць жанчыны, якая глыбока і добра адчувае свой час, разумее сэнс свайго жыцця. Твар яе надзвычай засяроджаны, задуменны, але спакойны. Ён быццам выпраменьвае багаты жыццёвы вопыт і мудрую прастату. Уважлівы позірк глыбокадумных, крыху сумных вачэй, якія глядзяць удалячынь, быццам скрозь час і прастору, выдае ў ёй патрыётку сваёй Бацькаўшчыны, моцную воляй, рашучую ў сваім імкненні служыць людзям, быць гатовай да жыццёвых выпрабаванняў.
Агульны настрой ад карціны ўзмацняецца шэрагам мастацкіх дэталяў. За спінай Еўфрасінні ўзвышаецда царква, якая дапамагае нам адчуць, што гэтая асветніца-ігумення прыйшла сёння да нас адтуль, з далёкага мінулага, прыйшла, каб спавядацца перад намі.
Залацісты колер яе адзення дапамагае перадаць яе душэўную заспакоенасць, стрыманасць, надае ўсяму яе знешняму абліччу нейкую ўрачыстасць і таямнічасць. На прыгожым твары ляжыць адзнака заклапочанасці, нейкай празмернай засяроджанасці.
Еўфрасіння паказана на фоне прыроды. Злева і справа каля яе ног — папаратнік, у руках, магчыма, палараць-кветка, якая прыносіць людзям шчасце. Левая рука прыкладзена да грудзей, быццам святая хоча пераканаць нас у сваім вялікім жаданні служыць людзям. Ва ўсім яе знешнім абліччы — мудры спакой і сапраўдная чалавечая годнасць, тая годнасць, якую не купіш ні за якія грошы, ні за які матэрыяльны дабрабыт».
_________________________________________________________________

Заданне для трэцяй  групы
1.  Што азначае аўтарскі выраз «Хай пачуюць і Рым, і Грэцыя вольналюбівы наддзвінскі Край»? Чаму слова «Край» напісана з вялікай літары? Што хацеў гэтым сказаць аўтар?
2. Знайдзіце ў тэксце мастацкія тропы, якімі карыстаецца аўтар для перадачы гонару за справы Еўфрасінні Полацкай, захаплення яе дзейнасцю і радасць ад усведамлення таго, што яна — дачка зямлі беларускай.
_________________________________________________________________

Заданне для чацвертай групы
1. Растлумачце выраз: «Кнігі першыя беларускія бласлаўляе князёўна ў свет». 
2.  У якіх словах заключана асноўная думка верша?
